ДИКЛО-Ф®

DICLO-F
ДАРЫ КАРАЖАТЫН МЕДИЦИНАДА КОЛДОНУУ БОЮНЧА НУСКАМА  

Соодадагы аталышы   

Дикло-Ф®
Эл аралык патенттелбеген аталышы  

Диклофенак

Дарынын түрү  

Көз тамчылары  

Курамы  
Ар бир мл препарат төмөнкүлөрдү камтыйт:  
Активдүү зат:  
1,0 мг натрий диклофенак.

Көмөкчү заттар:

0,1 мг бензалконий хлориди, 1,0 мг динатрий эдетаты, 15,0 мг бор кислотасы, 6,0 мг трометамин, 20,0 мг полиоксил 35 касторка майы, 15,0 мг повидон, натрий гидроксиди же рН 7,7 чейин хлорлуу водороддуу кислота, 1 мл чейин инъекция үчүн суу.

Сүрөттөлүшү: 
Түссүздөн ачык-сары түскө чейинки тунук эритме. 
Фармакодарылык тобу: Сезүү органдарынын ооруларын дарылоо үчүн препараттар. Көз ооруларын дарылоо үчүн препараттар. Сезгенүүгө каршы препараттар. Стероиддик эмес сезгенүүгө каршы препараттар (ССКК). Диклофенак.

АТХ коду: S01BC03

Фармакологиялык касиети 
Фармакодинамикасы

Диклофенак сезгенүүгө каршы, ооруну басуучу жана дене ысыгын төмөндөтүүчү таасирге ээ. Таасир берүү механизми 1 жана 2 циклооксигеназа активдүүлүгүн тандалма эмес басаңдатууга шартталган, бул сезгенген жердеги простагландиндердин синтезин басууга алып келет. 

Көз тамчы түрүндөгү 0,1% эритмени колдонууда диклофенак инфекция, мертинүү же хирургиялык операциялардын натыйжасында пайда болгон, көздүн сезгенишин азайтат; хирургиялык операцияларда каректи кичирейтет, алдыңкы камеранын нымдуулугунда простагландиндердин синтезин төмөндөтөт. 

Фармакокинетикасы

Препарат чечекейден тышкары көздүн түрдүү ткандарына жакшы сиңет. С max 30 мүнөт ичинде пайда болот, көбүрөөк концентрация алдыңкы камеранын нымдуулугунда байкалат. Системалык абсорбция байкалат. Бирок дары затынын кандагы жеткен концентрациясы, көрсөткүчтөрдүн деңгээлинен бир кыйла төмөн жана клиникалык мааниге ээ эмес. 
Колдонууга көрсөтмө: 
· катарактанын себебинен болгон операция убагында каректин кичирейишин басаңдатуу;

· көз чанагына жасалган хирургиялык кийлигишүүдөн кийинки сезгенүү процесстерин дарылоо жана алдын алуу; 
· катарактка байланыштуу операциядан кийинки макуланын ыйлаакчалуу шишимигинин алдын алуу; 

· инфекциялык эмес конъюнктивиттерди дарылоо;

· көз чанагынын катуу жана жеңил мертинүүсүнөн кийинки сезгенүү процессинин алдын алуу жана дарылоо (жергиликтүү бактерияга каршы дарылоого кошумча катары). 
Каршы көрсөтмө: 
· дарынын аракеттеги затына же бул препараттын дарылык түрүнүн курамына кирген, кандайдыр бир кошумча кошулмаларына жогорку сезгичтик; 
· ацетилсалицил кислотасына же башка ССКК га жогорку сезгичтик; 
· түшүнүксүз генездеги кан жаратуунун бузулушу; 
· АИЖдагы эрозиялык-язвалык процесстин курчуган деңгээли. 
Этияттык менен 
Эпителийлик герпес кератити (анын ичинде таржымалында); кандын уюшун бузууну пайда кылган оорулар (анын ичинде гемофилия, кан агуу убактысынын узактыгы, кан агууга жакындык); улгайган курак. 
Дарыны балдарга колдонуу боюнча маалыматтар жок, ошондуктан дарыны күтүлгөн пайда потенциалдуу коркунучтан жогору болгон учурларда гана колдонуу керек. 
Кош бойлуулук жана бала эмизүү 
Дарыны кош бойлуу жана бала эмизүү мезгилинде колдонуу боюнча маалыматтар жок. ССККны кош бойлуулуктун III айлыгында колдонууда түйүлдүктүн кан айлануусунун бузулуу коркунучу көбөйүшү мүмкүн. Кош бойлуу жана бала эмизген энелерге, дарылоодон күтүлгөн таасири кыйыр таасирлердин пайда болуу коркунучунан жогору болгон учурларда гана дарыгердин сунушу менен гана колдонууга болот. 

Колдонуу жолу жана дозасы 
Жергиликтүү. Интраоперациялык миозду басаңдатуу үчүн дарыны операциянын алдында конъюнктивит кычыгына 2 саат бою 30 мүнөт аралык менен (4 жолу) тамчылатуу керек. 

Макуланын ыйлаакчалуу шишимигин алдын алуу үчүн дарыны операциядан кийин 2 жума бою күнүгө 3-4 жолу 1 тамчыдан тамчылатуу керек. 

Башка көрсөтмөлөр: 1 тамчыдан суткасына 3-4 жолу абалдын оордугуна жараша. Дарылоо курсу 1 ден 2 жумага чейин созулат. 

Кыйыр таасири 

Сейрек учурларда дарыны колдонуу мезгилинде төмөнкү терс кыйыр таасирлер байкалган: көздүн ачышуусу, көздүн бүдөмүктөшү (тамчылаткандан кийин дароо); көз челинин тунаруусу (ак чеч), ирит.

Аллергиялык реакциялар: көздүн кычышуусу, гиперемия, беттин ангионевротикалык шишимиги, калтыратма, чыйрыгуу, фотосенсибилизация, тери бөртмөсү (айрыкча эритематоздук, бөрү жатыш), көп түрдүү экссудативдик эритема; окшуу, кусуу. 

Ашыкча доза

Дарыны дозасынан ашыруу боюнча маалыматтар жок. 
Башка дары каражаттары менен өз ара таасири 

Бул дарыны дифлунизал менен (ашказан-ичеги жолдорунан кан агууну күчөтүшү мүмкүн) жана башка ССКК, ацетилсалицил кислотасын көп дозада (күнүгө 3 г жана андан ашык), сульфонилмочевина, метотрексат каражаттары менен бир убакта колдонуу сунушталбайт.

Литий, дигитоксин каражаттары, кыйыр антикоагулянттар менен чогуу колдонуу, алардын таасиринин күчөшүнө алып келет.  

Зарыл учурларда башка көз тамчылары, ошондой эле глюкокортикостероид камтыгандар менен бир убакта колдонууга болот. Мында кийинки дозадагы аракеттеги заттарды жууп салбаш үчүн аппликациялар ортосундагы тыныгуу 5 мүнөттөн кем эмес болушу керек.  

Өзгөчө көрсөтмөлөр 

Контакттуу линзаларды колдонуучу бейтаптар,  Дикло-Ф® дарысын линзаны чечип туруп гана колдонушу керек жана аларды дарыны тамчылаткандан 15 мүнөттөн кийин тагына алышат. 

Контакттуу линзаларды чечкенден 5 мүнөттөн кийин тамчылатылат. 

Флаконду ар бир колдонуудан кийин жабуу зарыл. Тамызгычтын учун көзгө тийгизбеш керек. 

Дарылоо мезгилинде жогорку концентрациядагы көңүл бурууну жана психомотордук реакциядагы ылдамдыкты талап кылган, потенциалдуу коркунуч келтирген ишмердүүлүктүн түрлөрүнөн кармануу зарыл. 
Чыгарылыш түрү 

0,1% көз тамчылары.

Бурап бекитилүүчү капкакчасы бар 5 мл пластикалык флакон-тамчылаткыч. Ар бир флакон-тамчылаткыч колдонуу боюнча нускамасы менен чогуу картон кутуга салынат. 

Жарактуулук мөөнөтү  

2 жыл. Тамчы флаконду ачкандан кийин бир ай бою колдонулат. Каптамда көрсөтүлгөн жарактуулук мөөнөтү аяктагандан кийин колдонууга болбойт. 

Сактоо шарты 
25°С жогору эмес аба табындагы жарык тийбеген жерде сакталат. Тоңдурганга болбойт. Балдар жетпеген жерде сактоо керек. 
Дарыканадан чыгаруу шарты 
Рецепт боюнча.

Өндүрүүчү
Сентисс Фарма Пвт. Лтд.

Виллидж Кхера Нихла,

Техсил Налагарх, Солан р-ну, 

Химачал Прадеш, 174101, Индия.
Кыргыз Республикасынын аймагында дары каражатынын коопсуздугун каттоодон кийин көзөмөлдөөгө жооптуу жана керектөөчүлөрдөн дары каражатынын сапаты боюнча доо арыздарды (сунуштарды) кабыл алуучу уюмдун аталышы, дареги жана байланыш маалыматтары: 

720001, Бишкек ш., Калык Акиев көч., 57, 47-б., тел.: +9 967 72322213

e-mail: ssineva@sentisspharma.com
